
Nagħti l-kunsens tiegħi.

(L.S.) GEORGE VELLA
President

31 ta’ Lulju, 2020

ATT Nru XXXVIII tal-2020

ATT sabiex ikompli jemenda l-Att dwar iċ-Ċittadinanza Maltija,
Kap. 188.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħareġ b’liġi dan
li ġej:-

Titolu fil-qosor.

Kap. 188.

1. It-titolu fil-qosor ta’ dan l-Att hu l-Att tal-2020 li jemenda l-
Att dwar iċ-Ċittadinanza Maltija (Emenda Nru 2) u dan l-Att għandu
jinqara u jinftiehem ħaġa waħda mal-Att dwar iċ-Ċittadinanza Maltija
hawn iżjed ’il quddiem imsejjaħ "l-Att prinċipali". 

Emenda tal-
artikolu 2 tal-
Att prinċipali.

2. Fis-subartikolu (1) tal-artikolu 2 tal-Att prinċipali, it-tifsira
"individual investor programme" għandha tiġi sostitwita bit-tifsira
ġdida li ġejja:

Emenda tal-
artikolu 10 tal-
Att prinċipali.

3. Is-subartikolu (9) tal-artikolu 10 tal-Att prinċipali għandu jiġi
sostitwit b’dan is-subartikolu ġdid li ġej: 

Att Nru 
XXXVIII tal-
2020.

" "programm tal-investitur individwali" tfisser il-
programm tal-investitur individwali stabbilit fl-Att qabel
id-dħul fis-seħħ tal-Att tal-2020 li jemenda l-Att dwar iċ-
Ċittadinanza Maltija;".

Verżjoni Elettronika



A 706

"(9) Minkejja d-dispożizzjonijiet ta’ dan l-Att jew ta’ xi
Att ieħor, il-Ministru jista’ jagħti ċertifikat ta’ naturalizzazzjoni
bħala ċittadin ta’ Malta lil persuna barranija jew mingħajr stat, li
tkun ipprovdiet servizzi eċċezzjonali lir-Repubblika ta’ Malta
jew lill-umanità, jew li n-naturalizzazzjoni tagħha hija ta’
interess eċċezzjonali għar-Repubblika ta’ Malta, u li tissodisfa r-
rekwiżiti preskritti taħt dan l-Att. Għall-iskopijiet ta’ dan is-
subartikolu "eċċezzjonali" tfisser manifestament superjuri, u
tirreferi primarjament għal kontribuzzjonijiet minn xjenzati,
riċerkaturi, atleti, nies sportivi, artisti, artisti kulturali, investituri
u intraprendituri:

Iżda l-Ministru għandu wkoll jagħti ċertifikat ta’
naturalizzazzjoni lil dipendenti eliġibbli ta’ persuna barranija
jew persuna mingħajr stat li tkun ipprovdiet servizzi eċċezzjonali
lir-Repubblika ta’ Malta permezz ta’ investiment:

Iżda wkoll li dik il-persuna tagħmel applikazzjoni
b’dak il-mod kif jista’ jkun preskritt u bil-ġurament ta’ lealtà
f’Malta.".

Emenda tal-
artikolu 23 tal-
Att prinċipali. 

4. Is-subartikolu (3) tal-artikolu 23 tal-Att prinċipali għandu jiġi
sostitwit b’dan is-subartikolu ġdid li ġej: 

"(3) Kull persuna li għall-qligħ u mingħajr ma tkun
awtorizzata kif suppost, bi ksur tar-regolamenti magħmula taħt
dan l-Att, tirrekklama, tippubblika jew ixxerred pubblikament
permezz ta’ kwalunkwe mezz ikun xi jkun kull informazzjoni
relatata mal-għoti taċ-ċittadinanza permezz tan-naturalizzazzjoni
msemmija fl-artikolu 10(9) għandha tkun ħatja ta’ reat kontra
dan l-Att u, meta tinstab ħatja, teħel multa li ma taqbiżx l-
għoxrin elf euro (€20,000).". 

Emenda tal-
artikolu 24 tal-
Att prinċipali.

5. L-artikolu 24 tal-Att prinċipali għandu jiġi emendat kif ġej: 

(a) il-paragrafu (h) tas-subartikolu (1) tiegħu għandu jiġi

sostitwit bil-paragrafu ġdid li ġej:

(b) fil-paragrafu (i) tas-subartikolu (1) tiegħu, il-kliem
"programm ta’ investitur individwali" għandu jiġi sostitwit bil-
kliem "proċess għall-għoti taċ-ċittadinanza permezz ta’
naturalizzazzjoni"; 

(ċ) fil-paragrafu (j) tas-subartikolu (1) tiegħu, il-kliem
"artikolu 10(9)(ċ)" għandu jiġi sostitwit bil-kliem "artikolu
10(9)"; u

(d) fil-paragrafu (j) tas-subartikolu (1) tiegħu, il-kliem
"jistgħu jiġu preskritti." għandhom jiġu sostitwiti bil-kliem
"jistgħu jiġu preskritti;" u minnufih wara għandu jiġi miżjud il-
paragrafu ġdid li ġej:

"(k) sabiex jippreskrivi dwar pubblikazzjonijiet tal-
ismijiet ta’ persuni li jkunu għamlu applikazzjoni biex isiru
ċittadini Maltin b’naturalizzazzjoni u reġistrazzjoni tal-
ismijiet tal-persuni li ġew ipprivati miċ-ċittadinanza
Maltija.".

Emenda tal-
artikolu 25 tal-
Att prinċipali.

6. L-artikolu 25 tal-Att prinċipali għandu jiġi emendat kif ġej: 

(a) in-nota marġinali tiegħu għandha tiġi sostitwita bin-
nota marġinali ġdida li ġejja "Ħatra tar-Regolatur.";

"(h) għall-preskrizzjoni ta’ formoli, u għall-
provvediment tal-impożizzjoni u l-irkupru ta’
miżati, dwar kull applikazzjoni magħmula lill-
M i n i s t r u  j e w  f i r - r i g w a r d  t a ’  k w a l u n k w e
reġistrazzjoni, jew kwalunkwe dikjarazzjoni, jew
l-għoti ta’ xi ċertifikat, jew it-teħid ta’ kull
ġurament ta’ lealtà, awtorizzata li ssir, mogħtija
jew meħuda minn jew taħt dan l-Att, u biex
jipprovdu kopja ċċertifikata ta’ kwalunkwe avviż,
ċertifikat, ordni, dikjarazzjoni jew dħul, mogħtija 

Kap. 35.

jew magħmula kif imsemmi hawn fuq, u biex
tipprovdi għal kull kontribuzzjoni jew investiment
jew miżati oħra ta’ kwalunkwe natura fir-rigward
t a l - g ħ o t i  t a ċ - ċ i t t a d i n a n z a  p e r m e z z  t a ’
n a t u r a l i z z a z z j o n i  u  l i  j i p p r o v d u  l i  d -
d i s p o ż i z z j o n i j i e t  j e w  x i  w a ħ d a  m i d -
dispożizzjonijiet tal-Ordinanza dwar id-Drittijiet
għandhom japplikaw għal dawn id-drittijiet
daqslikieku kienu miżati preskritti hawn taħt;";

(b) is-subartikolu (1) tiegħu għandu jiġi sostitwit bis-
subartikolu ġdid li ġej:

(ċ) is-subartikolu (3) tiegħu għandu jiġi sostitwit bis-
subartikolu ġdid li ġej:

"(3) Minbarra l-funzjonijiet tiegħu taħt dan l-Att u
dawk il-funzjonijiet l-oħra li jistgħu jiġu assenjati lilu taħt
kwalunkwe liġi, ir-Regolatur għandu jiżgura li l-proċess
għall-għoti taċ-ċittadinanza Maltija permezz ta’
naturalizzazzjoni għal servizzi eċċezzjonali jiġi segwit kif
xieraq.";

(d) is-subartikolu (6) tiegħu għandu jiġi sostitwit bis-
subartikolu ġdid li ġej:

"(6) Għandu jkun id-dmir tal-Aġenzija fl-
amministrazzjoni tal-applikazzjonijiet għall-għoti taċ-
ċittadinanza Maltija b’naturalizzazzjoni permezz ta’
servizzi eċċezzjonali jew ta’ kull kwestjoni oħra li jkollha
x’taqsam li għaliha r-Regolatur jiġi assenjat funzjonijiet
taħt is-subartikolu (4) sabiex tagħti lir-Regolatur dawk id-
dokumenti jew informazzjoni kif hu jista’ jitlob għall-
finijiet li jippermettulu li jaqdi l-funzjonijiet tiegħu."; u

(e) is-subartikolu (8) tiegħu għandu jiġi sostitwit bis-
subartikolu ġdid li ġej:

"(8) Ir-Regolatur għandu jagħmel rapport annwali

"(1) Il-Prim Ministru, wara konsultazzjoni
mal-Kap tal-Oppożizzjoni, għandu jaħtar bħala
R e g o l a t u r  g ħ a l l - f i n i j i e t  t a l - p r o ċ e s s  t a l -
applikazzjoni għall-għoti taċ-ċittadinanza Maltija
permezz ta’  naturalizzazzjoni għal servizzi
eċċezz jona l i  u  l -programm ta’  inves t i tu r i
individwal i  b i l l i  j iġbor  u  janal izza  data  u
informazzjoni, persuna li kellha l-kariga ta'
Mħallef jew Maġistrat, jew li kellha l-kariga ta'
Avukat Ġenerali, Avukat tal-Istat jew Segretarju
Permanenti, jew li pprattikat bħala avukat jew
awditur jew accountant f'Malta għal żmien ta’
mhux inqas minn tnax (12)-il sena:

Kap. 385.

Iżda waqt iż-żmien meta r-Regolatur ma
jkunx maħtur, l-Ombudsman maħtur skont l-Att
dwar l-Ombudsman għandu jaġixxi ex officio bħala
Regolatur.";

lill-Ministru dwar il-qadi tal-funzjonijiet tiegħu kif provdut
taħt l-artikolu 25(1). Fir-rapport tiegħu, ir-Regolatur ma
għandux jinkludi data personali relatata ma’ individwi li
akkwistaw iċ-ċittadinanza Maltija permezz ta’
naturalizzazzjoni għal servizzi eċċezzjonali jew il-
programm ta’ investitur individwali.".

Sostituzzjoni 
tal-artikolu 25A 
tal-Att 
prinċipali. 

7. L-artikolu 25A tal-Att prinċipali għandu jiġi sostitwit bl-
artikolu ġdid li ġej: 

Emenda tal-
artikolu 25B tal-
Att prinċipali.

8. Is-subartikolu (1) tal-artikolu 25B tal-Att prinċipali għandu
jiġi sostitwit bis-subartikolu ġdid li ġej:

"(1) Għandu jkun hemm Kumitat, li jkun magħruf bħala l-
Kumitat ta’ Monitoraġġ, biex jagħmel monitoraġġ fuq it-tħaddim
tal-proċess għall-għoti taċ-ċittadinanza Maltija permezz ta’
naturalizzazzjoni għal servizzi eċċezzjonali.". 

Emenda tal-
artikolu 27 tal-
Att prinċipali.

9. Fl-artikolu 27 tal-Att prinċipali, minnufih wara s-subartikolu
(2) għandu jiġi miżjud dan is-subartikolu ġdid li ġej: 

"Investigazzjoni 
ta’ lmenti.

L.S. 13.01.

25A. Ir-Regolatur jista' wkoll jinvestiga ilmenti
rċevuti fil-forma preskritta, mill-applikant jew mill-aġent
tiegħu, kif imfisser fir-Regolamenti dwar il-Liċenzi tal-
Aġenti tal-Kummerċ, f'isem l-applikant imsemmi, dwar
il-proċess li sar matul il-valutazzjoni ta' eliġibilità, li
wasslet għar-rifjut tiegħu bil-mod preskritt taħt dan l-Att.
Ir-Regolatur għandu jippreżenta l-konklużjonijiet tiegħu
lill-Ministru.".

A t t N r u
XXXVIII tal-
2020.

"(3) L-Att tal-2020 li jemenda l-Att dwar iċ-
Ċittadinanza Maltija (Emenda Nru 2) ma għandux
jappl ika  għal l -appl ikazz joni j ie t  għa l l -għot i  t a ’
ċittadinanza Maltija permezz ta’ naturalizzazzjoni li ġew
sottomessi qabel id-dħul fis-seħħ ta’ dan l-Att.".

Mgħoddi mill-Kamra tad-Deputati fis-Seduta Nru 365 tat-28 ta’
Lulju, 2020.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

